ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«     » ____ 2012 թվականի N___-Ն
ՆԱԽՔԱՆ ԿԵՆՍԱԹՈՇԱԿԱՅԻՆ ՏԱՐԻՔԸ ԼՐԱՆԱԼԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑՈՒ՝ ՄՇՏԱԿԱՆ ԲՆԱԿՈՒԹՅԱՆ ՆՊԱՏԱԿՈՎ ԱՐՏԱՍԱՀՄԱՆ ՄԵԿՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՈՒԹՅԱՆ ԴԱԴԱՐԵՑՄԱՆ ԴԵՊՔՈՒՄ, ԻՆՉՊԵՍ ՆԱԵՎ ԻՐԵՆՑ ՄՇՏԱԿԱՆ ԲՆԱԿՈՒԹՅԱՆ ԵՐԿԻՐ ՎԵՐԱԴԱՐՁՈՂ ՀԱՅԱՍՏԱՆՈՒՄ ԱՇԽԱՏՈՂ ՕՏԱՐԵՐԿՐԱՑԻՆԵՐԻՆ ՊԱՐՏԱԴԻՐ ԿՈՒՏԱԿԱՅԻՆ ԲԱՂԱԴՐԻՉԻ ՇՐՋԱՆԱԿՈՒՄ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻ ԿՈՂՄԻՑ ՄԻԱՆՎԱԳ ՎՃԱՐԻ ԿԱՏԱՐՄԱՆ ԿԱՐԳԸ ԵՎ ՊԱՅՄԱՆՆԵՐԸ ՍԱՀՄԱՆԵԼՈՒ ՄԱՍԻՆ

Հիմք ընդունելով ‹‹Կուտակային կենսաթոշակների մասին›› Հայաստանի Հանրապետության օրենքի 60-րդ հոդվածի 5-րդ մասի 2-րդ կետի պահանջը` Հայաստանի Հանրապետության կառավարությունը որոշում է`

1. Հաստատել նախքան կենսաթոշակային տարիքը լրանալը Հայաստանի Հանրապետության քաղաքացու՝ մշտական բնակության նպատակով արտասահման մեկնելու և Հայաստանի Հանրապետության քաղաքացիության դադարեցման դեպքում, ինչպես նաև իրենց մշտական բնակության երկիր վերադարձող Հայաստանում աշխատող օտարերկրացիներին պարտադիր կուտակային բաղադրիչի շրջանակում մասնակիցների ռեեստրը վարողի կողմից միանվագ վճարի կատարման կարգը և պայմանները` համաձայն Հավելվածի (կցվում է):

2. Սույն որոշումն ուժի մեջ է մտնում 2015 թվականի հունվարի 1-ին:

Հավելված

Հաստատված է

Հայաստանի Հանրապետության 

կառավարության 2012 թվականի                                                                                                                                                                                        թիվ    -Ն    որոշմամբ

ՆԱԽՔԱՆ ԿԵՆՍԱԹՈՇԱԿԱՅԻՆ ՏԱՐԻՔԸ ԼՐԱՆԱԼԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑՈՒ՝ ՄՇՏԱԿԱՆ ԲՆԱԿՈՒԹՅԱՆ ՆՊԱՏԱԿՈՎ ԱՐՏԱՍԱՀՄԱՆ ՄԵԿՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՈՒԹՅԱՆ ԴԱԴԱՐԵՑՄԱՆ ԴԵՊՔՈՒՄ, ԻՆՉՊԵՍ ՆԱԵՎ ԻՐԵՆՑ ՄՇՏԱԿԱՆ ԲՆԱԿՈՒԹՅԱՆ ԵՐԿԻՐ ՎԵՐԱԴԱՐՁՈՂ ՀԱՅԱՍՏԱՆՈՒՄ ԱՇԽԱՏՈՂ ՕՏԱՐԵՐԿՐԱՑԻՆԵՐԻՆ ՊԱՐՏԱԴԻՐ ԿՈՒՏԱԿԱՅԻՆ ԲԱՂԱԴՐԻՉԻ ՇՐՋԱՆԱԿՈՒՄ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻ ԿՈՂՄԻՑ ՄԻԱՆՎԱԳ ՎՃԱՐԻ ԿԱՏԱՐՄԱՆ ԿԱՐԳԸ ԵՎ ՊԱՅՄԱՆՆԵՐԸ

ԳԼՈՒԽ 1. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով կարգավորվում է նախքան կենսաթոշակային տարիքը լրանալը Հայաստանի Հանրապետության քաղաքացու` մշտական բնակության նպատակով արտասահման մեկնելու և Հայաստանի Հանրապետության քաղաքացիության դադարեցման դեպքում, ինչպես նաև իրենց մշտական բնակության երկիր վերադարձող Հայաստանում աշխատող օտարերկրացիներին պարտադիր կուտակային բաղադրիչի շրջանակում մասնակիցների ռեեստրը վարողի կողմից միանվագ վճարի կատարման կարգի և պայմանների հետ կապված հարաբերությունները:

2. Սույն կարգում օգտագործվող հասկացությունները կիրառվում են «Կուտակային կենսաթոշակների մասին» և «Ներդրումային ֆոնդերի մասին» Հայաստանի Հանրապետության օրենքներով սահմանված իմաստով:
ԳԼՈՒԽ 2. ՄԱՍՆԱԿՑԻ՝ ԱՆԿԱՆԽԻԿ ԵՂԱՆԱԿՈՎ ՄԻԱՆՎԱԳ ՎՃԱՐ ՍՏԱՆԱԼՈԻ ՊԱՅՄԱՆՆԵՐԸ
3. Մասնակիցը «Կուտակային կենսաթոշակների մասին» Հայաստանի Հանրապետության օրենքի (այսուհետ` Օրենք) 60-րդ հոդվածի 5-րդ մասով սահմանված միանվագ վճար ստանալու իրավունք ձեռք է բերում, եթե Հայաստանի Հանրապետության քաղաքացի մասնակիցը մշտական բնակության նպատակով մեկնել է արտասահման և դադարեցվել է Հայաստանի Հանրապետության քաղաքացիությունը կամ Հայաստանի Հանրապետությունում աշխատող օտարերկրացին վերադարձել է իր մշտական բնակության երկիր և միաժամանակ առկա են հետևյալ պայմանները.
1) մասնակիցը հանդիսանում է տվյալ օտարերկրյա պետության պարտադիր կուտակային կենսաթոշակային բաղադրիչի մասնակից,

2) Օրենքով նախատեսված միջոցներն օբյեկտիվորեն անհնար չէ փոխանցել:

ԳԼՈՒԽ 3. ՄԱՍՆԱԿՑԻ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԼԻԱԶՈՐ ՊԵՏԱԿԱՆ ՄԱՐՄՆԻՆ ՆԵՐԿԱՅԱՑՎՈՂ ՓԱՍՏԱԹՂԹԵՐՆ ՈՒ ՏԵՂԵԿՈՒԹՅՈՒՆՆԵՐԸ

4. Մասնակիցն Օրենքի 60-րդ հոդվածի 5-րդ մասով սահմանված միանվագ վճար ստանալու իրավունքը հավաստող տեղեկանքը ստանալու համար Հայաստանի Հանրապետության կառավարության կողմից լիազորված պետական մարմին է ներկայացնում.

1) օտարերկրյա պետության քաղաքացիություն ձեռքբերելը և Հայաստանի Հանրապետության քաղաքացիության դադարեցումը կամ Հայաստանի Հանրապետությունում աշխատող օտարերկրացու՝ իր մշտական բնակության երկիր վերադառնալը հավաստող փաստաթուղթ,

2) հիմնավորում, որ տվյալ օտարերկրյա պետության օրենսդրությամբ հնարավոր է մասնակցի՝ Հայաստանի Հանրապետությունից ստացված միանվագ վճարն ուղղել տվյալ օտարերկրյա պետության պարտադիր կուտակային կենսաթոշակային բաղադրիչին,

3) օտարերկրյա պետության պարտադիր կուտակային կենսաթոշակային բաղադրիչի մասնակիցների ռեեստրը վարող անձի կամ նմանատիպ գործառույթներ իրականցնող այլ անձի, եթե այդ բաղադրիչը հիմնված է երաշխավորված կուտակային կենսաթոշակային պլանների («սահմանված կենսաթոշակներ» սխեմայի) վրա, ապա այդ պլանը (սխեման) գործարկող իրավասու անձի, իսկ եթե այդ բաղադրիչը հիմնված է այլ կենսաթոշակային պլանների վրա, ապա այդ պլանը գործարկող կազմակերպության կամ օտարերկրյա իրավասու պետական մարմնի կողմից տրված տեղեկանք առ այն, որ տվյալ մասնակիցը հանդիսանում է օտարերկրյա պետության պարտադիր կուտակային կենսաթոշակային բաղադրիչի մասնակից (կենսաթոշակային պլանի շահառու):

5. Հայաստանի Հանրապետության կառավարության կողմից լիազորված պետական մարմինը ուսումնասիրելով ներկայացված փաստաթղթերը և հավաստիանալով սույն կարգի 3-րդ կետի 1-ին և 2-րդ ենթակետերով սահմանված պայմանների առկայության վերաբերյալ` 3 աշխատանքային օրվա ընթացքում տալիս է համապատասխան միանվագ վճար ստանալու իրավունքը հավաստող տեղեկանք՝ մասնակիցների ռեեստր վարողին ներկայացնելու նպատակով:

ԳԼՈՒԽ 4. ՄԱՍՆԱԿՑԻ ԿՈՂՄԻՑ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻՆ ՆԵՐԿԱՅԱՑՎՈՂ ՓԱՍՏԱԹՂԹԵՐՆ ՈՒ ՏԵՂԵԿՈՒԹՅՈՒՆՆԵՐԸ 

6. Մասնակիցն Օրենքի 60-րդ հոդվածի 5-րդ մասով սահմանված միանվագ վճար ստանալու համար մասնակիցների ռեեստրը վարողին է ներկայացնում.

1) Հայաստանի Հանրապետության կենտրոնական բանկի նորմատիվ իրավական ակտով սահմանված՝ մասնակցի միջոցներն օտարերկրյա պետության կենսաթոշակային համակարգին միանվագ վճար կատարելու դիմում,

2) Սույն կարգի 5-րդ կետի համաձայն՝ Հայաստանի Հանրապետության կառավարության կողմից լիազորված պետական մարմնի կողմից տրված տեղեկանքը սույն կարգի 3-րդ կետի 1-ին և 2-րդ ենթակետերով սահմանված պայմանների առկայության վերաբերյալ,
3) օտարերկրյա պետության պարտադիր կուտակային կենսաթոշակային բաղադրիչի մասնակիցների ռեեստրը վարող անձի կամ նմանատիպ գործառույթներ իրականցնող այլ անձի, եթե այդ բաղադրիչը հիմնված է երաշխավորված կուտակային կենսաթոշակային պլանների («սահմանված կենսաթոշակներ» սխեմայի) վրա, ապա այդ պլանը (սխեման) գործարկող իրավասու անձի, իսկ եթե այդ բաղադրիչը հիմնված է այլ կենսաթոշակային պլանների վրա, ապա այդ պլանը գործարկող կազմակերպության կամ օտարերկրյա պետության իրավասու պետական մարմնի կողմից տրված տեղեկանք, որում նշվում են մասնակցի՝ օտարերկրյա պետությունում ընտրած կենսաթոշակային ֆոնդի և դրա կառավարող անձի (պլանի (սխեմայի) և գործարկող անձի) լրիվ ֆիրմային անվանումները, ինչպես նաև համապատասխան կենսաթոշակային ֆոնդի կամ ապահովագրական ընկերության կամ համապատասխան այլ ֆինանսական կազմակերպության այն բանկային հաշվի վավերապայմանները, որտեղ պետք է փոխանցվի միանվագ վճարը:

ԳԼՈՒԽ 5. ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻ ԿՈՂՄԻՑ ՄԻԱՆՎԱԳ ՎՃԱՐԻ ԿԱՏԱՐՄԱՆ ԿԱՐԳԸ
7. Մասնակիցների ռեեստրը վարողը, պարտավոր է սույն կարգի 6-րդ կետով սահմանված փաստաթղթերը ստանալուց հետո` 10 աշխատանքային օրվա ընթացքում, կազմակերպել մասնակցի կենսաթոշակային ֆոնդի փայերի մարումն ու մարման արդյունքում ստացված միջոցների միանվագ վճարումը սույն կարգի 6-րդ կետի 3-րդ ենթակետով նախատեսված բանկային հաշվին: 

8. Մասնակիցների ռեեստրը վարողը օտարերկրյա պետության բանկային հաշվին փոխանցումն իրականացնելու համար, սույն կարգի 7-րդ կետով սահմանված փայերի մարման արդյունքում ստացված միջոցները փոխանցում է իրեն սպասարկող բանկին և հանձնարարում փոխանցել այդ միջոցները սույն կարգի 6-րդ կետի 3-րդ ենթակետում նախատեսված բանկային հաշվին այն արտարժույթով, որով մասնակիցը կուտակային կենսաթոշակային վճարներ է կատարում (պետք է կատարի) օտարերկրյա պետությունում` հաշվի առնելով սույն կարգի 10-րդ կետով սահմանված դրույթները: Ընդ որում՝ արտարժույթի փոխարկման, այլ պետություն դրամական փոխանցման կատարման՝ ներառյալ թղթակից բանկերի միջնորդավճարների հետ կապված բոլոր ծախսերը գանձվում են մասնակցի միջոցներից:

ԳԼՈՒԽ 6. ՓԱՍՏԱԹՂԹԵՐԻ ԱՐԽԻՎԱՑՄԱՆ ԵՎ ՄԻԱՆՎԱԳ ՎՃԱՐՈՒՄՆԵՐԻ ԻՐԱԿԱՆԱՑՄԱՆ ԿԱՐԳԸ
9. Սույն կարգի 3-րդ գլխով նախատեսված փաստաթղթերը ենթակա են արխիվացման Հայաստանի Հանրապետության կառավարության լիազոր պետական մարմնի կողմից 70 տարի ժամկետով, եթե ավելի երկար ժամկետ սահմանված չէ Հայաստանի Հանրապետության  օրենսդրությամբ:

10. Սույն կարգով նախատեսված միանվագ վճարումը իրականացվում է միայն արտարժույթի առաջին խմբի արժույթներով: Սույն կարգի իմաստով` արտարժույթի առաջին խմբի արժույթների մեջ մտնում են Արժույթի միջազգային հիմնադրամի հատուկ փոխառության իրավունքների զամբյուղի մեջ մտնող արտարժույթները (ԱՄՆ-ի դոլար, եվրո, ճապոնական իեն և անգլիական ֆունտ ստեռլինգ), շվեյցարական ֆրանկը, կանադական դոլարը, շվեդական կրոնը, դանիական կրոնը և ավստրալիական դոլարը: 

11. Սույն կարգի 10-րդ կետի համաձայն` արտարժույթի առաջին խմբի արժույթներից բացի այլ արժույթներով միանվագ վճար կատարելու անհրաժեշտության դեպքում միջոցների փոխանցումը համարվում է օբյեկտիվորեն անհնար:

ՏԵՂԵԿԱՆՔ - ՀԻՄՆԱՎՈՐՈՒՄ
«ՆԱԽՔԱՆ ԿԵՆՍԱԹՈՇԱԿԱՅԻՆ ՏԱՐԻՔԸ ԼՐԱՆԱԼԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑՈՒ՝ ՄՇՏԱԿԱՆ ԲՆԱԿՈՒԹՅԱՆ ՆՊԱՏԱԿՈՎ ԱՐՏԱՍԱՀՄԱՆ ՄԵԿՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՈՒԹՅԱՆ ԴԱԴԱՐԵՑՄԱՆ ԴԵՊՔՈՒՄ, ԻՆՉՊԵՍ ՆԱԵՎ ԻՐԵՆՑ ՄՇՏԱԿԱՆ ԲՆԱԿՈՒԹՅԱՆ ԵՐԿԻՐ ՎԵՐԱԴԱՐՁՈՂ ՀԱՅԱՍՏԱՆՈՒՄ ԱՇԽԱՏՈՂ ՕՏԱՐԵՐԿՐԱՑԻՆԵՐԻՆ ՊԱՐՏԱԴԻՐ ԿՈՒՏԱԿԱՅԻՆ ԲԱՂԱԴՐԻՉԻ ՇՐՋԱՆԱԿՈՒՄ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻ ԿՈՂՄԻՑ ՄԻԱՆՎԱԳ ՎՃԱՐԻ ԿԱՏԱՐՄԱՆ ԿԱՐԳԸ ԵՎ ՊԱՅՄԱՆՆԵՐԸ»

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	               Իրավական ակտի հիմնավորումը

	1.
	Անհրաժեշտությունը

	
	     Առաջարկվող իրավական ակտի ընդունումը ելնում է Կուտակային կենսաթոշակների մասին ՀՀ օրենքի (այսուհետ` Օրենք) 60-րդ հոդվածի 5-րդ մասի 4-րդ պարբերության պահանջներից, ըստ որի` անհրաժեշտություն է առաջանում սահմանել նախքան կենսաթոշակային տարիքը լրանալը Հայաստանի Հանրապետության քաղաքացու` մշտական բնակության նպատակով արտասահման մեկնելու և Հայաստանի Հանրապետության քաղաքացիության դադարեցման դեպքում, ինչպես նաև իրենց մշտական բնակության երկիր վերադարձող Հայաստանում աշխատող օտարերկրացիներին պարտադիր կուտակային բաղադրիչի շրջանակում մասնակիցների ռեեստրը վարողի կողմից միանվագ վճարի կատարման կարգը և պայմանները:

	2.
	Ընթացիկ իրավիճակը և խնդիրները

	
	     ՀՀ-ում բազմաստիճան կենսաթոշակային համակարգի ներդրման նպատակով Հայաստանի Հանրապետության կառավարության 2008-2012 թվականների գործունեության միջոցառումների ծրագրում նախատեսվել էր կենսաթոշակային բարեփոխումների իրականացում, որի արդյունքում 2008թ. ընդունվեց «ՀՀ կենսաթոշակային բարեփոխումների ծրագիրը և կենսաթոշակային բարեփոխումների իրականացումն ապահովող միջոցառումների ժամանակացույցը հաստատելու մասին» ՀՀ կառավարության N 1487-Ն որոշումը, այնուհետև արդեն 2010թ. դեկտեմբերին ՀՀ Ազգային ժողովի հավանությանն արժանացավ կենսաթոշակային բարեփոխումների օրենսդրական փաթեթը, որի մեջ ներառված էր նաև Օրենքը: Ընդհանուր կուտակային կենսաթոշակային համակարգի գործունեության ապահովման համար մշակվել է Օրենքի կիրարկումն ապահովող միջոցառումների ցանկ, որն էլ հաստատվել է ՀՀ վարչապետի սույն թվականի փետրվարի 16-ի N 113-Ա որոշմամբ: Ներկայիս դրությամբ ակտիվ աշխատանքներ են տարվում պարտադիր և կամավոր կուտակային բաղադրիչների աշխատելու համար անհրաժեշտ ենթաօրենսդրական իրավական դաշտը ամբողջականացնելու ուղղությամբ: 

	3.
	Տվյալ բնագավառում իրականացվող քաղաքականությունը

	
	     Կամավոր և պարտադիր կուտակային կենսաթոշակային բաղադրիչների  արդյունավետ և անխափան գործունեության համար անհրաժեշտ է ձևավորել համապատասխան ենթաօրենսդրական դաշտ: Այս նպատակով աշխատանքներ են տարվում համապատասխան իրավական ակտերի մշակման և դրանք սահմանված ժամկետներում ավարտին հասցնելու ուղղությամբ:

	4.
	Կարգավորման նպատակը և բնույթը

	
	     Քանի որ ակտիվ աշխատանքներ են տարվում ՀՀ պարտադիր կուտակային բաղադրիչի մասնակիցների ռեեստրավարման համակարգի մշակման ուղղությամբ, անհրաժեշտություն է առաջանում սահմանել նախքան կենսաթոշակային տարիքը լրանալը Հայաստանի Հանրապետության քաղաքացու` մշտական բնակության նպատակով արտասահման մեկնելու և Հայաստանի Հանրապետության քաղաքացիության դադարեցման դեպքում, ինչպես նաև իրենց մշտական բնակության երկիր վերադարձող Հայաստանում աշխատող օտարերկրացիներին պարտադիր կուտակային բաղադրիչի շրջանակում մասնակիցների ռեեստրը վարողի կողմից միանվագ վճարի կատարման կարգը և պայմանները:

	5.
	Նախագծի մշակման գործընթացում ներգրավված ինստիտուտները և անձինք

	
	     Նախագիծը մշակվել է ՀՀ ֆինանսների նախարարության աշխատակազմի ֆինանսական շուկայի զարգացման վարչության կողմից:

	6.
	Ակնկալվող արդյունքը

	
	     Նախագծի ընդունման արդյունքում կսահմանվեն նախքան կենսաթոշակային տարիքը լրանալը Հայաստանի Հանրապետության քաղաքացու` մշտական բնակության նպատակով արտասահման մեկնելու և Հայաստանի Հանրապետության քաղաքացիության դադարեցման դեպքում, ինչպես նաև իրենց մշտական բնակության երկիր վերադարձող Հայաստանում աշխատող օտարերկրացիներին պարտադիր կուտակային բաղադրիչի շրջանակում մասնակիցների ռեեստրը վարողի կողմից միանվագ վճարի կատարման կարգը և պայմանները:


ՏԵՂԵԿԱՆՔ
ՆԱԽՔԱՆ ԿԵՆՍԱԹՈՇԱԿԱՅԻՆ ՏԱՐԻՔԸ ԼՐԱՆԱԼԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑՈՒ՝ ՄՇՏԱԿԱՆ ԲՆԱԿՈՒԹՅԱՆ ՆՊԱՏԱԿՈՎ ԱՐՏԱՍԱՀՄԱՆ ՄԵԿՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՈՒԹՅԱՆ ԴԱԴԱՐԵՑՄԱՆ ԴԵՊՔՈՒՄ, ԻՆՉՊԵՍ ՆԱԵՎ ԻՐԵՆՑ ՄՇՏԱԿԱՆ ԲՆԱԿՈՒԹՅԱՆ ԵՐԿԻՐ ՎԵՐԱԴԱՐՁՈՂ ՀԱՅԱՍՏԱՆՈՒՄ ԱՇԽԱՏՈՂ ՕՏԱՐԵՐԿՐԱՑԻՆԵՐԻՆ ՊԱՐՏԱԴԻՐ ԿՈՒՏԱԿԱՅԻՆ ԲԱՂԱԴՐԻՉԻ ՇՐՋԱՆԱԿՈՒՄ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻ ԿՈՂՄԻՑ ՄԻԱՆՎԱԳ ՎՃԱՐԻ ԿԱՏԱՐՄԱՆ ԿԱՐԳԸ ԵՎ ՊԱՅՄԱՆՆԵՐԸ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
Նախքան կենսաթոշակային տարիքը լրանալը Հայաստանի Հանրապետության քաղաքացու` մշտական բնակության նպատակով արտասահման մեկնելու և Հայաստանի Հանրապետության քաղաքացիության դադարեցման դեպքում, ինչպես նաև իրենց մշտական բնակության երկիր վերադարձող Հայաստանում աշխատող օտարերկրացիներին պարտադիր կուտակային բաղադրիչի շրջանակում մասնակիցների ռեեստրը վարողի կողմից միանվագ վճարի կատարման կարգը և պայմանները» ՀՀ կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
ՆԱԽՔԱՆ ԿԵՆՍԱԹՈՇԱԿԱՅԻՆ ՏԱՐԻՔԸ ԼՐԱՆԱԼԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑՈՒ՝ ՄՇՏԱԿԱՆ ԲՆԱԿՈՒԹՅԱՆ ՆՊԱՏԱԿՈՎ ԱՐՏԱՍԱՀՄԱՆ ՄԵԿՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՈՒԹՅԱՆ ԴԱԴԱՐԵՑՄԱՆ ԴԵՊՔՈՒՄ, ԻՆՉՊԵՍ ՆԱԵՎ ԻՐԵՆՑ ՄՇՏԱԿԱՆ ԲՆԱԿՈՒԹՅԱՆ ԵՐԿԻՐ ՎԵՐԱԴԱՐՁՈՂ ՀԱՅԱՍՏԱՆՈՒՄ ԱՇԽԱՏՈՂ ՕՏԱՐԵՐԿՐԱՑԻՆԵՐԻՆ ՊԱՐՏԱԴԻՐ ԿՈՒՏԱԿԱՅԻՆ ԲԱՂԱԴՐԻՉԻ ՇՐՋԱՆԱԿՈՒՄ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻ ԿՈՂՄԻՑ ՄԻԱՆՎԱԳ ՎՃԱՐԻ ԿԱՏԱՐՄԱՆ ԿԱՐԳԸ ԵՎ ՊԱՅՄԱՆՆԵՐԸ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
Նախքան կենսաթոշակային տարիքը լրանալը Հայաստանի Հանրապետության քաղաքացու` մշտական բնակության նպատակով արտասահման մեկնելու և Հայաստանի Հանրապետության քաղաքացիության դադարեցման դեպքում, ինչպես նաև իրենց մշտական բնակության երկիր վերադարձող Հայաստանում աշխատող օտարերկրացիներին պարտադիր կուտակային բաղադրիչի շրջանակում մասնակիցների ռեեստրը վարողի կողմից միանվագ վճարի կատարման կարգը և պայմանները» ՀՀ կառավարության որոշման նախագծի ընդունումը Հայաստանի Հանրապետության պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի պահանջում:

ԱՄՓՈՓԱԹԵՐԹ
ՆԱԽՔԱՆ ԿԵՆՍԱԹՈՇԱԿԱՅԻՆ ՏԱՐԻՔԸ ԼՐԱՆԱԼԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑՈՒ՝ ՄՇՏԱԿԱՆ ԲՆԱԿՈՒԹՅԱՆ ՆՊԱՏԱԿՈՎ ԱՐՏԱՍԱՀՄԱՆ ՄԵԿՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՈՒԹՅԱՆ ԴԱԴԱՐԵՑՄԱՆ ԴԵՊՔՈՒՄ, ԻՆՉՊԵՍ ՆԱԵՎ ԻՐԵՆՑ ՄՇՏԱԿԱՆ ԲՆԱԿՈՒԹՅԱՆ ԵՐԿԻՐ ՎԵՐԱԴԱՐՁՈՂ ՀԱՅԱՍՏԱՆՈՒՄ ԱՇԽԱՏՈՂ ՕՏԱՐԵՐԿՐԱՑԻՆԵՐԻՆ ՊԱՐՏԱԴԻՐ ԿՈՒՏԱԿԱՅԻՆ ԲԱՂԱԴՐԻՉԻ ՇՐՋԱՆԱԿՈՒՄ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻ ԿՈՂՄԻՑ ՄԻԱՆՎԱԳ ՎՃԱՐԻ ԿԱՏԱՐՄԱՆ ԿԱՐԳԸ ԵՎ ՊԱՅՄԱՆՆԵՐԸ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐ ԵՎ ԱՌԱՋԱՐԿՈՒԹՅՈՒՆՆԵՐ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հայաստանի Հանրապետության աշխատանքի և սոցիալական հարցերի նախարարություն

	1. Առաջարկվում է որոշման նախագծով հաստատվող կարգի (այսուհետ` կարգ) 3-րդ կետի 2-րդ ենթակետից հանել «, ներառյալ սույն կարգի 9-րդ կետով նախատեսված պատճառները» բառերը` հաշվի առնելով այն հանգամանքը, որ կարգի 9-րդ կետով սահմանվում է այն պատճառը, երբ փոխանցումը համարվում է օբյեկտիվորեն անհնար:

2. Հաշվի առնելով այն հանգմանքը, որ կարգով կարգավորվում է քաղաքացու իրավունքների իրականացումը` անհրաժեշտ է հստակեցնել կարգի 4-րդ կետի 2-րդ ենթակետով սահմանված` օտարերկրյա պետության քաղաքացիություն ձեռքբերելը և Հայաստանի Հանրապետության քաղաքացիությունից հրաժարվելը կամ Հայաստանի Հանրապետությունում աշխատող օտարերկրացու՝ իր մշտական բնակության երկիր վերադառնալը հավաստող փաստաթղթերը (նշել կոնկրետ փաստաթղթեր կամ դրանք տրամադրող իրավասու մարմինները):

3. Առաջարկվում է հանել կարգի 4-րդ կետի 3-րդ ենթակետը, և Հայաստանի Հանրապետությունից ստացված միանվագ վճարը տվյալ օտարերկրյա պետության պարտադիր կուտակային կենսաթոշակային բաղադրիչին ուղղելու հիմնավորումը ամրագրել 4-րդ կետի 4-րդ ենթակետի «ա» կետով սահմանված փաստաթղթում, հաշվի առնելով այն հանգամանքը, որ 4-րդ կետի 3-րդ ենթակետի հիմնավորումը փոխկապակցված է օտարերկրյա պետության օրենսդրության հետ: Միաժամանակ, հարկ է նկատի ունենալ, որ կուտակային միջոցները այլ երկիր փոխանցելու հետ կապված հարաբերությունները (ներառյալ` փոխանցելու հնարավորությունը), մեր կարծիքով, պետք է կարգավորվեն միջպետական համաձայնագրերով: 

4. Հստակեցման կարիք ունի 4-րդ կետի 4-րդ ենթակետում կիրառվող` «երաշխավորված կուտակային կենսաթոշակային պլաններ («սահմանված կենսաթոշակներ» սխեմա)», «այլ կենսաթոշակային պլաններ» արտահայտությունները, հաշվի առնելով այն հանգամանքը, որ դրանք կրում են տեսական բնույթ, և այլ երկրում կարող են հանդես գալ տարբեր անվանումներով (օրինակ` խնայողություններ):

5.  Հաշվի առնելով «Կուտակային կենսաթոշակների մասին» ՀՀ օրենքի 60-րդ հոդվածի 5-րդ մասի երկրորդ պարբերությունը` առաջարկվում է կարգով հստակեցնել այն պատճառները (լրամշակել 9-րդ կետը և այն շարադրել կարգի սկզբում), որոնց դեպքում նախատեսված փոխանցումը համարվում է օբյեկտիվորեն անհնար: Մասնավորապես, առաջարկվում է սահմանել, որ այդպիսիք են հանդիսանում նաև կարգի 3-րդ կետի 1-ին ենթակետով սահմանված պայմանի բացակայությունը, այդ երկրում կուտակային բաղադրիչի բացակայությունը և այլն:  


	Ընդունվել է 

Չի ընդունվել
Ընդունվել է 

Չի ընդունվել
Ընդունվել է 


	Կառավարության որոշման նախագծում կատարվել է համապատասխան փոփոխությունը

Օտարերկրյա պետություններում ՀՀ քաղաքացու իրավունքների իրականացումը կատարվում է համաձայն միջպետական պայմանագրերի և նշված որոշման մեջ այդ հարցերը մանրամասնելը նպատակահարմար չէ

Կառավարության որոշման նախագծում կատարվել է համապատասխան փոփոխությունը

Նշված հասկացությունները դիտարկվում են ըստ էության և դրա այլ անուններով հանդես գալը օտարերկրյա օրենսդրության մեջ որևէ կերպ չի փոխում դրանց բնույթը

Կառավարության որոշման նախագծում կատարվել է համապատասխան փոփոխությունը



	ՀՀ կենտրոնական բանկ
	Առաջարկում ենք Որոշման նախագծի 5-րդ կետից հանել օրենսդրությամբ սահմանված պայմանների առկայության փաստը մասնակիցների ռեեստր վարողի կողմից բացահայտելու պահանջը և նշված պահանջի իրականացումը դնել ՀՀ կառավարությանկողմից լիազորված պետական մարմնի վրա:
	Ընդունվել է
	Որոշման նախագծում կատարվել է համապատասխան փոփոխությունը

	ՀՀ ԿԱ առընթեր ՊԵԿ
	1. Որոշման նախագծի 2-րդ կետում 2015թ.-ը դարձնել 2014թ. (քանի որ “Կուտակային կենսաթոշակների մասին” ՀՀ օրենքը ուժի մեջ է մտնում 2014թ.-ից),

2. Նախագծի Հավելվածի 1-ին կետում ավելացնել հետևյալ բովանդակությամբ նախադասություն. «Եթե համապատասխան օտարերկրյա պետությունում անձը չի մասնակցում կուտակային կենսաթոշակային համակարգի, կամ միջոցների փոխանցումն անհնար է որևէ այլ օբյեկտիվ պատճառով, ապա նա իր միջոցները կարող է ստանալ բացառապես ‹‹Կուտակային կենսաթոշակների մասին›› Հայաստանի Հանրապետության օրենքի 54-րդ հոդվածով սահմանված կարգով:» Միաժամանակ, առաջարկվում է նախագիծը լրամշակել` կարգը լրացնելով նաև ‹‹Կուտակային կենսաթոշակների մասին›› ՀՀ օրենքի 54-րդ հոդվածի պահանջներին համապատասխան:

3. Նախագծի Հավելվածի 4-րդ կետում  1-ին նախադասությունում 5-րդ թվից հետո ավելացնել «մասով» բառը:

4. Նախագծի «Հավելված 1.1»-ի աղյուսակի 2-րդ կետը խմբագրել հետևյալ բովանդակությամբ. «հանրային ծառայության համարանիշ կամ հանրային ծառայության համարանիշ չունենալու մասին տեղեկանքի համար (սոցիալական քարտի համար կամ սոցիալական քարտի համար չունենալու մասին տեղեկանքի համար)»:


	Չի ընդունվել
Չի ընդունվել
Ընդունվել է
Ընդունվել է
	Օրենքի 87-րդ հոդվածի 2-րդ մասի համաձայն կուտակված պարտադիր կենսաթոշակային միջոցները կարող են կուտակային կենսաթոշակային բաղադրիչից դուրս բերվել (այդ թվում` կենսաթոշակի տեսքով) 2015 թվականի հունվարի 1-ից
Օրենքի 60-րդ հոդվածի 5-րդ մասի 2-րդ ենթակետում նշված դրույթն արդեն իսկ առկա է
Որոշման նախագծում կատարվել է համապատասխան փոփոխությունը
Որոշման նախագծում կատարվել է համապատասխան փոփոխությունը



	ՀՀ էկոնոմիկայի նախարարություն
	1. Նախագծով հաստատված հավելվածի (այսուհետ` նախագիծ) 3-րդ կետի 1-ին ենթակետով սահմանված է, որ միանվագ վճար ստանալու իրավունք ձեռք է բերվում, եթե մասնակիցը հանդիսանում է տվյալ օտարերկրյա պետության պարտադիր կուտակային կենսաթոշակային բաղադրիչի մասնակից, մինչդեռ «Կուտակային կենսաթոշակների մասին» ՀՀ օրենքի (այսուհետ` Օրենք) 60-րդ հոդվածի 5-րդ մասի համաձայն` եթե համապատասխան օտարերկրյա պետությունում անձը չունի պարտադիր կուտակային կենսաթոշակային հաշիվ, ապա նշված անձինք կարող են ստանալ իրենց միջոցները Օրենքի 54-րդ հոդվածով սահմանված կարգով: 

Միաժամանակ անհասկանալի է, թե ինչ պայմաններով և ինչ ընթացակարգով է ՀՀ քաղաքացիությունից հրաժարված կամ Հայաստանի Հանրապետությունում աշխատող օտարերկրացին ձեռք բերելու միանվագ վճար ստանալու իրավունք այն դեպքում, եթե նա չի հանդիսանում տվյալ օտարերկրյա պետության պարտադիր կուտակային կենսաթոշակային բաղադրիչի մասնակից:
2. Նախագծի 4-րդ կետով միանվագ վճար ստանալու համար մասնակցի համար նախատեսվում են մի շարք պարտականություններ, սակայն «Իրավական ակտերի մասին» ՀՀ օրենքի 9-րդ հոդվածի 4-րդ մասի համաձայն` բացառապես Հայաստանի Հանրապետության oրենքներով են սահմանվում ֆիզիկական և իրավաբանական անձանց իրավունքներն իրականացնելու և պաշտպանելու պայմանները և կարգը, ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները: Իսկ 4.1-րդ մասով սահմանված է, որ Ֆիզիկական կամ իրավաբանական անձանց` օրենքով նախատեսված իրավունքների կամ պարտականությունների իրականացումը կանոնակարգող կանոններ, կարգեր կամ տեխնիկական նորմեր oրենքով ուղղակիորեն նախատեսված դեպքերում և սահմաններում կարող են նախատեսվել իրավական այլ ակտերով, որոնք չեն կարող պարունակել իրավունքների նոր սահմանափակումներ կամ պարտականություններ:
3. Առաջարկում ենք նախագծի 5-րդ կետով նախատեսվող ժամկետը համապատասխանեցնել Օրենքի 60-րդ հոդվածի 3-րդ մասով սահմանված ժամկետին:
4. «Իրավական ակտերի մասին» ՀՀ օրենքի 37-րդ հոդվածի 5-րդ մասի համաձայն` Իրավական ակտով հաստատվող առանձին բաղկացուցիչ մասերը` կանոններ, կանոնադրություններ, կարգեր, հրահանգներ, պարզաբանումներ, պայմաններ, գնացուցակներ, ցուցակներ, ցանկեր, կազմեր, աղյուսակներ, գրաֆիկներ, քարտեզներ, գծապատկերներ և այլն, ձևակերպվում են հավելվածների ձևով, իսկ իրավական ակտի համապատասխան մասերը պետք է հղում պարունակեն այդ հավելվածներին: Սակայն նախագծով ներկայացված հավելված 1.1-ով առաջարկվող տեղեկանքին վերաբերող որևէ դրույթ առկա չէ:
	Չի ընդունվել
Չի ընդունվել
Չի ընդունվել
Ընդունվել է
	Նշված հարցերը կարգավորվում են Օրենքի 54-րդ հոդվածի դրույթներին համապատասխան

Նշված սահմանափակումները պայմանավորված են Օրենքի 60-րդ հոդվածի 2-րդ մասի դրույթների համաձայն
Նշված ժամկետի ընտրությունը պայմանավորած է ռեեեստ վարողի համար ծրագրային ապահովման համակարգի առանձնահատկություններից և համապատասխան փոփոխությունների փաթեթը ներկայացվել է ՀՀ կառավարություն
Որոշման նախագծում կատարվել է համապատասխան փոփոխությունը



	ՀՀ արդարադատության նախարարություն   22.05.2012թ.  N 01/3055-12
	1. Նախագիծը նախատեսում է ՀՀ քաղաքացիությունից հրաժարվելու դեպքերին վերաբերող դրույթներ և այդ կապակցությամբ անհրաժեշտ է նկատի ունենալ «Հայաստանի Հանրապետության քաղաքացիության մասին» ՀՀ օրենքի 1-ին հոդվածի 5-րդ մասի դրույթը, որի համաձայն Հայաստանի Հանրապետության քաղաքացիությունից հրաժարվելը կամ այլ պետության քաղաքացիություն ընդունելն ինքնին չի հանգեցնում Հայաստանի Հանրապետության քաղաքացիությունը կորցնելուն: Ուստի նախագծի համապատասխան դրույթներն անհրաժեշտ է խմբագրել` հաշվի առնելով «Հայաստանի Հանրապետության քաղաքացիության մասին» ՀՀ օրենքի 1-ին հոդվածի 5-րդ մասի պահանջները
2. Նախագծի նախաբանում «չորրորդ պարբերությունը» բառերն անհրաժեշտ է փոխարինել «2-րդ կետի պահանջը» բառերով` նկատի ունենալով «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջները:

3. Նախագծով հաստատվող հավելվածի 1-ին կետն անհրաժեշտ է խմբագրել` համապատասխանեցնելով հավելվածի վերնագրի պահանջներին, նույն կետում «սահմանվում է» բառերն անհրաժեշտ է փոխարինել «կարգավորվում են» բառերով, իսկ «կարգը և պայմանները» բառերը փոխարինել «կարգի և պայմանների հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները: 
4.Նախագծում պարզաբանման և հստակեցման կարիք ունեն «պլանի /սխեմայի/ և գործարկվող անձի», «երաշխավորված կուտակային կենսաթոշակային պլանների («սահմանված կենսաթոշակներ» սխեմայի)» և «այլ կենսաթոշակային պլաններ» և  «կենսաթոշակային ֆոնդի փայերի մարում» հասկացությունները` համաձայն «Իրավական ակտերի մասին» ՀՀ օրենքի 36-րդ հոդվածի պահանջների: 
5.Նախագծի 4-րդ և 5-րդ կետերում անհրաժեշտ է հստակեցնել, թե ինչ իրավական ակտով է հաստատվում տեղեկանքի ձևը:

6.Նախագծի 6-րդ կետի 1-ին և 3-րդ ենթակետերում «օտարերկրյա» բառից հետո անհրաժեշտ է լրացնել «պետության» բառը:

7. Նախագծի 6-րդ գլխի վերնագիրն անհրաժեշտ է խմբագրել` նկատի ունենալով, որ հիշյալ գլխի կետերը վերաբերում են փաստաթղթերի արխիվացմանը և միանվագ վճարումների իրականացմանը: Այդ առումով հիշյալ գլխի վերնագիրը պետք է համապատասխանի բովանդակությանը` համաձայն «Իրավական ակտերի մասին» ՀՀ օրենքի 40-րդ հոդվածի պահանջների: Բացի այդ, հիշյալ գլուխը չի կարող «Այլ դրույթներ» վերնագիր ունենալ:
8. Նախագծում պարզաբանման և հստակեցման կարիք ունի «միջոցներն օբյեկտիվորեն անհնար չէ փոխանցել»,
	Ընդունվել է
Ընդունվել է
Ընդունվել է
Ընդունվել է մասնակի
Չի ընդունվել
Ընդունվել է
Ընդունվել է

Չի ընդունվել


	Նախագծում կատարվել է համապատասխան փոփոխությունը

Նախագծում կատարվել է համապատասխան փոփոխությունը

Նախագծում կատարվել է համապատասխան փոփոխությունը

Նշված հասկացությունները կիրառվում են «Կուտակային կենսաթոշակների մասին» և «Ներդրումային ֆոնդերի մասին» Հայաստանի Հանրապետության օրենքներով սահմանված իմաստով: Որի մասին նշված է Նախագծի հավելվածի գլուխ 1-ի 2-րդ կետում
Դեռևս հստակ չէ, թե պետական լիազորված մարմնի կողմից տրման ենթակա տեղեկանքի ձևը իրավական ինչ ակտով է հաստատվելու
Նախագծում կատարվել է համապատասխան փոփոխությունը

Նախագծում կատարվել է համապատասխան փոփոխությունը

Նախագծում հստակ նշվում են այն դեպքերը, երբ միջոցները օբյեկտիվորեն անհնար է փոխանցել, մանսվորապես գլուխ 3,4 և 8, 10 և 11 հոդվածներ








